
Druck, Papier

Tecnologs e tecnologas da medias fabritgeschan products sin il sectur da print e medias digitalas. Els planiseschan e
coordineschan incumbensas, elavuran datas da stampa , endrizzan las maschinas e surveglian la producziun.

Incumbensas

Lavurs

Tecnologs da medias creeschan products sin il sectur da print e medias digitalas: gasettas, revistas, prospects, flyers u placats. Stampar palpiri,
chartun, folias ed autras materialias è lur lavur principala.

Tecnologas da medias surpiglian incumbensas da clients, planiseschan la producziun e coordineschan las lavurs. Quai fan els tant cun las
partiziuns che surdattan u surprendan il product sco la fasa da stampa preliminara e l'evaluaziun ulteriura sco cun furniturs e partenaris da
spediziun.

Tecnologs da medias surveglian, elavuran ed optimeschan las datas da stampa. Uschè segireschan els in resultat da squitsch optimal. Els
endrizzan las maschinas ed ils sistems da squitsch ed exequeschan tut las lavurs da preparaziun.

Tecnologas da medias surveglian il process da squitsch e prendan las dretgas mesiras tar interrupziuns u disturbis. Simplas elavuraziuns
ulteriuras exequeschan ils tecnologs da medias gest uschè independentamain sco incumbensas da spediziun.

Tut tenor direcziun as differenzieschan las structuras da manaschi, las tecnologias da squitsch ed ils products: Tecnologs da medias da la
direcziun print applitgeschan differentas tecnologias da squitsch en ils manaschis artisanals u industrials. Per il solit lavuran als cun gronds e
cumplex sistems da squitsch da la stampa da offset u da la stampa digitala. Els surveglian il process da squitsch, controlleschan la qualitad cun
tecnicas da mesirar ed interprendan optimaziuns. Savens èn els occupads en lavur en squadras.

En la direcziun tecnica da medias stampadas elavuran tecnologas da medias incumbensas da squitsch digital en grond u pitschen format. Els
accumpognan las incumbensas da squitsch dal discurs cun il client, preparan las datas da squitsch e furneschan ils products finals. Sin giavisch
persunaliseschan els las datas da squitsch u creeschan layouts tenor directivas da coporate-design.

Sco spezialists per incumbensas spezialas da squitsch stampan tecnologs da medias da la direcziun serigrafia differents materials. Els èn ils
artisans sin il sectur da squitsch e maschaidan a maun las colurs. Els lavuran en manaschis artisanals ed industrials.

Ambient da lavur

Tecnologs da medias lavuran en manaschis artisanals ed industrials, en copyshops e serigrafias.

Glieud da professiun en il sectur print èn savens occupads en temp da lavur en squadra.

Interess

Inschign manual

Moda da lavurar conscienziusa ed exacta

Abilitad da s'adattar a novas tecnologias

Gronda toleranza da canera

Nagins disturbis da vesair colurs

Moda da lavurar sistematica

Plaschair da vender e da cussegliar

Senn per estetica

Lavurar cun taila, tgirom e palpiri

Lavurar cun maschinas

Schliar incumbensas tecnicas

Lavurar cun ils mauns

Scolaziun
La scolaziun vegn fatga sco emprendissadi en in manaschi.

Manaschis

En in manaschi da squitsch.

Scola

1 enfin 2 dis per emna a la scola professiunala.

Curs odaifer il manaschi

Emprender a moda pratica ed exercitar la basa professiunala, 14 dis durant 2 onns.

Durada

4 onns

Direcziuns

Cundiziuns d'admissiun

Scola obligatorica terminada

Print

Tecnica da medias stampadas

Serigrafia

Maturitad professiunala

Tar fitg bunas prestaziuns da scola po vegnir frequentada la scola da maturitad professiunala durant la furmaziun da basa.

Titel da finiziun

Tecnolog / Tecnologa da medias AFQ

Furmaziun cuntinuonta

Curs

Purschidas da scolas professiunalas e da las associaziuns professiunalas viscom, syndicom, syna, VWP u Copyprintsuisse

Examen professiunal (EP)

Commerziant/a da tipografia cun certificat professiunal federal (CFP), spezialist/a per l’elavuraziun da medias stampadas CFP,
spezialist/a da manaschi tecnologia da stampar e d’emballadi CFP

Examen professiunal superiur (EPS)

Manager/ra da publicaziun cun diplom federal

Scola spezialisada superiura (SSS)

Tecnicist/a dipl. SSS medias

Scola auta spezialisada (SAS)

Bachelor of Science (SAS) en inschigneria da medias

Professiuns sumegliantas

Professiun
Equipader / Equipadra da stampa
AFQ
https://berufsberatung.ch/de/rm/professiun/equipad
er-equipadra-da-stampa-afq

Professiun
Stampadur d'emballadi /
Stampadura d'emballadi AFQ
https://berufsberatung.ch/de/rm/professiun/stampad
ur-demballadi-stampadura-demballadi-afq

Professiun
Tecnolog / Tecnologa da palpiri AFQ
https://berufsberatung.ch/de/rm/professiun/tecnolog
-tecnologa-da-palpiri-afq

Professiun
Poligraf / Poligrafa AFQ
https://berufsberatung.ch/de/rm/professiun/poligraf-
poligrafa-afq

Professiun
Creader / Creadra da reclama AFQ
https://berufsberatung.ch/de/rm/professiun/creader-
creadra-da-reclama-afq

Professiun
Tecnolog / Tecnologa d’emballadi
AFQ
https://berufsberatung.ch/de/rm/professiun/tecnolog
-tecnologa-demballadi-afq

Professiun
Tecnolog / Tecnologa da liar AFQ
https://berufsberatung.ch/de/rm/professiun/tecnolog
-tecnologa-da-liar-afq

